汲知赋
建筑学院  韩岭
晨来日见，暮至月回，星轸翼始，云影尘初，“抗芝馆而星罗，擢兰宫而霞起”，盖乾坤之物运，大千之法理。而渺小一书生，无钟鸣鼎食之荣，无挟山超海之力，无东朋西邻之援，何能窥知万物之理？而吾三尺微命，才思无迹，天资不足，举寸长之笔，逡巡下席，奉咫尺之书，垂首低舍，素未能有旦达智识之想，若非能入庠序得受文光之染，贤言所教，必愚钝而不辨，智穷而不知，昏昏而不明，得意而忘象，得象而忘言，而不知其谬，不知己愚也。
昔闻圣贤授业解惑，然不明何谓大学之道，如何明德，如何亲民，如何止於至善。故心生仰慕，知己愚，欲往而得文光所染，辙车北去，终至端端学府，受庄雅之教。今闻人感山河犹在，才子消弭，或人论天穹仍极，风骨未存，或言时非我与，英才雄发未冠，道不吾行，公奉杰秀未然。何出此语？未知其明。不至江海，不知宏广，待知雄略何至，顿付相与，欲往英才云集，请遂吾行。
室方尺不足，非楼阴架止，屋穹建瓴之宫，无科人侍遇，佚女玄官之奉，无可征桡姬之弓引，融四邻于卫张，无可出封拥于咏赋，入洛付以舞风，然其内中可容千钧，可纳万物，传古炬今，启迪人智，天乾鹊莺之端，地辅龙鹰之始，朱轩九域之秀，长驱万里之杰，皆在此一室。室谓学堂。学堂之景，沧澜波荡，斜映碧蔓修竹，清寂风吟，拂抹绿树琼花。峰崇运舆，凤掖鸾幌，段韬鸿渐，肖叶纷纶。学堂之功，所学博及万物之理，药化之学，算筹之术，治邦之道，富国之理，纳智识若辟土千里，容古今若收山万延。学堂之用，如《诗》所言，济济多士，文王以宁，未见君子，忧心如醉，专长于澄观正智，精育良才，心系于顺物招类，报国进贤。非常之师，皆当事英杰，德之高，非天恒所能至，才之硕，毋松江可能容。足下出昆王之命，升降天却，掌上握先启之书，瀛引乾辉。激扬风霞之前，趋步麟台之上，教化林英。若抄飞兰之画棹，划湘举之风帆，披肝胆，布腹心，大论古今之利害，高谈富国之纲纪。莘莘学子，恭勤不倦，博学多通，感灵风于书物，涨智识之上旌，于书间寻得七里海棠，十万灯火，樽方盈落，珍馐泛玉。畅所汲知，似入清寂之景，苍星冷落，丈原萤然，潭湖沉静，明澈如碧，汀上绿珠捧棹，江心青琴鲤舳。雾静石立，风动叶翻，旦室英才，岿然未动，时人赞之，尽欣其琼英之武，殊方异流，绡拂沃折，莫不惊香而掉色，感其雄略，道其英才。然拥才傲物终未颖，终尽麦芒早知寒。未驭风殿而长怀，俯云台而自娇，求学之人，汲知之子，不拒小流，不让细壤，结衣静怀，束发平心。怜暑野之绛气，爱晴天之碧云，往越碧草沧涯，漫踏正道黄沙。餐花佩叶，挹露攀霞，平衍德兼万物，宁安静修己心。亦复衔师恩，誓与佩同符。智识虽深，谦逊至终，人称其德，亦识其才。深寂沉潜，谦逊恪己，然无以掩其冲世之风鸣。知山河之兆，明星海之言，高步取嵩上之冠，超然奉天下之图，名荡霄浦，声震寒川，棨轸之盛，炬至何年？
形名雁鸾尽晓，美誉鹊莺皆知，传古炬今，启迪人智，为大学学堂，亦谓大学之道。此吾爱之学堂，此吾爱之庠序，授业解惑，自此而识，君知学堂如此，何不宁安汲知？

